
Acord de la Mesa del Parlament pel qual s’aprova la versió en occità (aranès) de la Llei 6/2022, del 7 d'abril, de modificació de la Llei 9/1993, del patrimoni cultural català, per a la preservació dels establiments emblemàtics


De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 10 de maig de 2022, ha aprovat la versió en occità, en varietat aranesa, de la Llei 6/2022, del 7 d'abril, de modificació de la Llei 9/1993, del patrimoni cultural català, per a la preservació dels establiments emblemàtics, aprovada pel Ple del Parlament en la sessió tinguda el dia 23 de març de 2022 i publicada en el Butlletí Oficial del Parlament de Catalunya número 280 del 6 d’abril de 2022, i en el Diari Oficial de la Generalitat de Catalunya número 8646, del 12 d’abril de 2022, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 10 de maig de 2022


La secretària segona	La presidenta





Aurora Madaula i Giménez	Laura Borràs i Castanyer
[bookmark: _GoBack]
Lei 6/2022, deth 7 d’abriu, de modificacion dera Lei 9/1993, deth patrimòni culturau catalan, entara preservacion des establiments emblematics


Preambul

Era activitat comerciau e es abituds de consum dera poblacion an hèt a sorgir fòrça tipes de comèrci, de caracteristiques diferentes tant en contengut coma en continent, efimèrs o ben de longa durada, segons era demanda que genère era societat. Abonden de mès en mès tanben es establiments de granes marques globaus, qu’an ua imatge omogeneïzadora que desdiboishe era singularitat comerciau des pòbles e ciutats.

Entà protegir aguesta singularitat, cau emparar es nomentadi establiments emblematics, que, pera sua longa existéncia e es sues peculiaritats, dòten es poblacions a on amien a tèrme era activitat d’un caractèr unic e distintiu. Er article 4 dera Lei 18/2017, der 1 d’agost, de comèrç, servicis e hèires, definís comèrç damb valor istorica o establiment emblematic coma «er establiment comerciau qu’a exercit era activitat comerciau, includida era de caractèr artesanau, pendent mès de cent ans en un madeish locau o endret, e que s’a dedicat ara venta de productes artesanaus, tradicionaus o singulars».

Era Lei 9/1993, deth 30 de seteme, deth patrimòni culturau catalan, e d’autes normes sectoriaus ja protegissen era part fisica des establiments emblematics coma patrimòni materiau, pr’amor qu’establissen era obligacion de conservar-la. Mès, mentre non se regule eth patrimòni culturau immateriau catalan, aguesta proteccion ei dificila d’esténer ara activitat qu’exercissen aguesti establiments, per çò qu’ei urgent dotar as administracions, as actors e as sectors afectadi d’esturments entà adoptar mesures que presèrven es establiments emblematics, en tot tier en compde qu’era sua continuitat permet de mantier viua era istòria e apòrte ua caracterizacion unica ath comèrç des ciutats e as barris e as zònes a on son plaçadi.

Es poders publics, donques, non sonque an era mission, mès tanben era obligacion, de cercar era cobertura legau adequada entà preservar e impulsar era continuitat des activitats des establiments emblematics. Donques, ei imprescindible qu’es administracions competentes per arrason dera matèria coneishen es cambis de circonstàncies en aguestes activitats a fin d’activar mecanismes administratius adequadi entà protegir-les.

Per aguest motiu, aguesta lei modifique tres articles dera Lei 9/1993, qu’an per objècte, en prumèr lòc, obligar as titulars de drets sus bens deth patrimòni culturau catalan a comunicar as administracions es cambis ena activitat e tipificar er incompliment d’aguesta obligacion coma fauta leugèra, e, en dusau lòc, establir qu’es cambis d’usatge des bens culturaus d’interès locau les a d’autorizar era administracion declaranta, sigue un ajuntament o un conselh comarcau.


Article 1. Modificacion der article 21 dera Lei 9/1993

Se hig un apartat, eth 3, ar article 21 dera Lei 9/1993, deth 30 de seteme, deth patrimòni culturau catalan, damb eth tèxte següent:

«3. Es persones referides en apartat 1, en tot atier eth déuer d’informacion sus er estat des bens, an de comunicar ara administracion competenta, d’acòrd damb er article 36, quinsevolh cambi en usatge des bens, en tot includir-i er acabament dera activitat que s’i amie a tèrme, damb era fin qu’era Administracion pogue assegurar qu’en aguesta naua circonstància se garantiràn es déuers de conservacion e mantieniment. Ad aguesti efèctes, toti es proprietaris e titulars de d’auti drets reaus e possedors sus aguesti bens an de comunicar ara Administracion es circonstàncies a qué hè referéncia aguest apartat damb un preavís minim de sies mesi, a fin qu’era Administracion coneishe era situacion e, s’ei procedent, pogue préner es mesures de besonh entà garantir era preservacion efectiva des bens.»


Article 2. Modificacion der article 36 dera Lei 9/1993

Se hig un apartat, eth 2, ar article 36 dera Lei 9/1993, damb eth tèxte següent:

«2. Es cambis d’usatge des bens culturaus d’interès locau les a d’autorizar era administracion que les a declaradi, sigue un ajuntament o un conselh comarcau, e son condicionadi ar informe favorable deth responsable de patrimòni deth municipi afectat, de sòrta qu’er usatge prepausat deth ben culturau d’interès locau sigue compatible damb era sua proteccion.»


Article 3. Modificacion der article 71 dera Lei 9/1993

Se modifique era letra b der apartat 2 der article 71 dera Lei 9/1993, que demore redigida dera manèra següenta:

«b) Era manca de notificacion ara administracion competenta, enes tèrmes fixadi pes articles 21.3 e 22, der acabament o cambi d’activitat, o dera transmission onerosa dera proprietat o de quinsevolh dret reau sus bens culturaus d’interès nacionau, sus bens catalogadi o sus es auti bens mòbles integrants deth patrimòni culturau catalan.»



Disposicions finaus


Prumèra. Abilitacion pressupostària

Era afectacion economica qu’eventuaument produsisque aguesta lei sus es pressupòsti dera Generalitat a efèctes a compdar dera entrada en vigor dera lei de pressupòsti corresponenta ar exercici pressupostari immediatament posterior ara data d’aprobacion d’aguesta lei.


Dusau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.

